
P20 娛樂

連詩雅穿搭成功遮掩微隆的肚皮，毫
無孕味，她笑言每次出席活動前都

精心挑選服飾，又指老公陳家樂不理解她
為何要遮肚：「盡量我都想收埋個肚
一陣，私下我其實會着貼身衫，坐公
共交通時唔想企，會揭開個肚希望
有人讓座，坐的士會叫司機開慢
啲。」

Shiga笑言最初驗身3次時，
老公都感動到喊，最近一次為BB
進行結構檢查時，老公終於沒喊，
不過大家心情依然緊張：「因為
睇到BB嘅心肝脾肺腎、手指腳趾
有冇缺陷，當時我大力捉實老

公，感覺佢都好用力。」她又指近期BB
頻頻踢其肚皮，每日最少踢8次，最活躍
時間是下午到晚上。記者指可能佗男B特
別百厭，Shiga醒目沒露口風，因暫時不
想透露BB性別，不過老公鍾愛的球隊最
近贏波，睇波時他激動大嗌，BB即有反
應踢她的肚皮：「我唱歌時BB都一樣有
反應，但到我上台佢又好乖唔踢我。」

着高踭鞋要老公「鑒定」

Shiga公開放閃，笑言看到老公成長
的一面：「我眼中嘅佢童顏、大細路，依
家變得好Man、好緊張我，變成一個爸爸
喇，我都好開心！」她笑指現在每次出街

都要「講數」，家樂會提她不要穿
太高的高踭鞋，又指孕婦不要着得太
性感，故昨日她穿高踭鞋都要經老公
「鑒定」。
之前家樂表示太太預產期時要離港拍

戲，未必能陪入產房，Shiga直言：「生
第一胎好想老公見證BB出世，最初好擔
心，因為會影響順產定係開刀嘅決定，所
以考慮遷就佢工作，不如喺外地生啦，但
老公都希望盡量趕返嚟，除非BB早出
世。（家樂話想入產房拍片，不過會尊重
你意願。）最好就由個頭嗰邊影過去，唔
好影到下體，自己睇到都驚！但其實冇所
謂，最緊要有佢陪住我。」

懷孕逾5個月的連詩雅（Shi-
ga）昨日出席復活節活動，穿露
背連身裙的她身形依然纖瘦，加
上穿兩吋半高踭鞋仍步履輕盈，

絕不似大肚婆。Shiga直
言希望老公陳家樂能見
證BB出世，並讚老
公變Man，是「體貼
奶爸」。

讚家樂變父心漢

悉心打扮
零孕味

連詩雅：佢好Man

廖子妤（Fish）、衛詩雅、陳湛文與梁雍婷等昨
日出席ViuTV新劇《瑪嘉烈與大衛系列 絲絲》記者
會，劇情講述Fish、陳湛文和衛詩雅鬧三角戀，
Fish開心表示首次拍由曖昧關係發展到分手的愛情
劇，但自爆拍親熱戲時緊張得不知手放在哪裏。
陳湛文笑言整套劇很「乾淨」，最多只是與Fish
相擁，並爆Fish跟傅孟柏有很多親熱戲，Fish
笑言：「係呀，仲要動作連場，但又符合電視
尺度唔會太激。」衛詩雅笑指在劇中要從
Fish手上硬搶陳湛文，但偏偏手仔都冇得
拖，只有神交。

泳兒日前推出新歌《撞到正》，為宣傳歌
曲，她與網上平台到旺角跟網民玩尋寶遊戲。遊
戲規則簡單，泳兒到達遊戲地點後，便會於Ig公
布「尋寶」時間及地點等消息，然後等待「有緣
人」，當「有緣人」見到她時說出暗號：「我撞
到正泳兒，你真係好鬼正。」便可以得到100元
的利是。短短半小時，泳兒已派完手上的30封利
是，她笑言大家非常現實：「全部都係為咗錢過
嚟，我首歌係講人比鬼更可怕，原來係真嘅，全
部都係貪錢鬼，哈哈！」

泳兒引貪錢鬼埋身

李幸倪（Gin Lee）、馮允謙（Jay）、梁業（肥仔）及李駿
傑（Jeremy）前晚在會展為《拉闊音樂會LAVA》演出，Gin
除了與肥仔一同演繹《DUM DUM》及《肯定就是你》外，又

跟Jeremy合唱《半》，穿黑色露腰裙的她坐在枱上大跳性感舞
姿。之後肥仔跟Gin合唱《勾手指尾》時作狀錫她，又拖手及做出
心心動作。至於不擅長跳舞的Jay，分別跟肥仔及Jeremy跳唱
《Lady Killa》及《CLOSER》，令觀眾非常驚喜。

騷後4人一齊受訪，挑戰勁舞的Jay笑言出盡全力：「有
3位拍檔陪就信心大啲，之後會跟肥仔學跳舞。」Gin坦言為
了今次演出排舞一個月，還教3位拍檔邊做運動邊唱歌，可以
練出腹肌。

馮允謙挑戰跳舞
李幸倪教練腹肌

廖子妤唔識拍親熱戲

■連詩雅用手按着肚
皮，才見腹部微隆。

■泳兒的「四
眼娘」造型
很嬌俏。

■馮允謙與Jeremy（後排右二）合作跳唱。 ■李幸倪性感露腰。




